
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
৮১


এক্ষ্ট্রাক্ট এবং পালা জরঘ্ন ভিন্ন ইহার পিত্ত নিঃসারক ও অলটারেটিব গুণ আছে। মৃদু সবিরাম জ্বরে ইহার পালো অথবা এক্ষ্ট্রাক্টট হিরে কসের সহিত প্রয়োগ করিলে বিশেষ উপকার দর্শে এই রূপে বটিকা প্রস্তুত করিয়া কিছু দীর্ঘকাল সেবন করিলে প্লীহা এবং যকৃতের রক্তাবরোধ ও বিবৃদ্ধতা আরোগ্য হয়।

 ৩। নাটা করঞ্চ—ইহার বিচির শাঁস বলকারক এবং জ্বরঘ্ন মরিচের গুঁড়ার সহিত ইহা ব্যবহৃত হইলে ইহার জ্বরঘ্ন শক্তি বৃদ্ধি পায়। মাত্রা ১৫ হইতে ২০ গ্রেন্।

 ৪। ক্ষেত পাপড়া—ইহার ফ্লুইড এক্সট্রাক্ট ৪।৫ দিবস সেবনে সামান্য সবিরাম জ্বর আরোগ্য হয়। কিন্তু নিম, গুলঞ্চ, চিরেতা প্রভৃতির সহযোগে ইহা ব্যবহৃত হইলে বিশেষ ফল প্রাপ্ত হওয়া যায়। ইহার ডিকক্সন্ সিন্কোনা ডিকক্সনের পরিবর্ত্তে ব্যবহার করা যাইতে পারে।

 ৫| আতিষ—ভারতবর্ষের দক্ষিণ প্রদেশে, চুর, সালমা, এবং কেদারনাথ পর্ব্বতে আতিষ যথেষ্ট উৎপন্ন হয়। ইহার মূল গুঁড়া করিয়া ব্যবহৃত হয়। শতমূলি কখন কখন আতিষ বলিয়া বাজারে বিক্রীত হয়। আতিষ অত্যন্ততিক্ত এবং শ্বেতসার পূর্ণ। ২০ হইতে ৩০ গ্রেন্ মাত্রায় প্রতিদিন তিন কিম্বা চারিঘণ্টা অন্তর সেবন করিলে সবিরাম জ্বর আরোগ্য হয়। জ্বর কালীন কিম্বা

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৯:১৬টার সময়, ১৪ ডিসেম্বর ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

